
Аннотация: Ушубу мақолада ўзбек олимлари томонидан фольклорни, хусусан эпик 

асарларини униннг ижрочи ва ижодкорлари билан боғлиқ ҳолда ўрганишнинг методик 

жиҳатларини ишлаб чиққанликлари, бахшиларнинг ижодкорлик шахсига алоҳида эътибор 

қаратилган. Шунинг учун ҳам эпик асарнинг тарқалиши ва яшаш шароитлар, куйчи ва унинг 

тингловчилари, устоз ва шогирд, достончилик мактаблари маълум ижтимоий-иқтисодий 

шароитларнинг яратилиши каби фикрлар илгари сурилган. 

Аннотация: В данной статье узбекскими учеными разработаны методологические 

аспекты изучения фольклора, в частности, эпических произведений в связи с его 

исполнителями и создателями, с особым акцентом на творческую личность бахши. 

Поэтому были выдвинуты такие идеи, как распространение эпического творчества и 

условий жизни, создание определенных социально-экономических условий певца и его 

слушателей, учителей и учеников, эпических школ. 

Ўрта Осиё мусиқа санъати ва мусиқашунослигидаги янги илмий-назарий ғояларни ёшлар 

онгига сингдириш, миллий ғояга асосланган мусиқа асарларини ўрганишга, эгаллашига катта 

ахамият бермоқдамиз. 

Шуни алохида эътироф этиш лозимки, ёшлар таълим-тарбияси сифати ва самарадорлиги 

устида қанчалик ҳаракат қилмайлик, ҳали ҳануз ижтимоий ҳаётимизда ғарб мусиқасига хос бўлган 

«Реп», «Гок» каби жазавага тушиш руҳиятини қўзғатадиган куй ва қўшиқлар кириб келиши 

ҳозиргача давом этмоқда. Бундай қўшиқлар яна «оммавий маданият» ғояси остида қабул 

қилинмоқда. Бугунги кунда ана шундай енгил-елпи, маъносиз ва тўмтоқ қўшиқлар билан бизнинг 

миллий менталитетимизга хос бўлмаган одатларни ёшларимиз табиатига сингдириш учун 

ҳаракатлар қилинмоқда. Биз буни ноодатий ва «оммавий маданият» унсурларидан уларни асраб 

қолишимиз зарур. 

Бундай муаммолар мусиқа таълими мазмунини янгилаш билан бевосита боғлиқ бўлиб, 

истиқболда ҳал этиладиган масалалардир. Юқоридаги фикрлардан шу нарса аён бўлдики, 

олимларнинг эътибори бир қатор муҳим педагогик муаммоларга қаратилмоқда. 

Ўқувчиларни инсонпарварлик,  Ватанга муҳаббат, билим ва маърифатга интилиш 

руҳида тарбиялаш, урф-одатлар, анъаналарни қадрлашга ундовчи омил бўлиб, улар мусиқа 

таълимини замонавий талаблар асосида ташкил қилиш ва шу билан биргаликда ўқувчиларга 

ўзбек фольклори тўғрисида маълумотлар беришни тақозо   қилади. 

Қайд этилган муаммоларни тадқиқ қилишда қуйидагиларни алоҳида ҳисобга олиш 

керак.  

Аввало, мусиқа таълимининг самарадорлигини оширишга эҳтиёж туғилмоқда. 

Қолаверса, мусиқа таълими орқали ўқувчиларни эстетик тарбиялаш усуллари, воситаларини 

асослаш, эстетик тарбиянинг педагогик-психологик имкониятларини очиш зарурияти пайдо 

бўлмоқда.         

      Сўз санъатининг дастлабки намуналари инсоният нутқи пайдо бўлиши билан юзага кела 

бошлади. Унинг ташкил топишида ўша давр шарт-шароити, одамларнинг меҳнат ва турмуш 

тажрибалари, дунёқараши ва тушунчалари ҳал қилувчи рол ўйнаган. Энг аввало оғзаки 

насрий турнинг дастлабки намуналари вужудга келган. Улар ниҳоятда содда бўлиб, турли 

хилдаги ундов-хитоблар ва воқеалар баёнидан иборат бўлган. Меҳнат жараёни ҳамда 

онгнинг ривожланиши воқеа ва ҳодисалар талқинида оддий баёндан образли тасвирлашга 

олиб келди. Содда ва такрорий жумлалар бадиий тил воситалари билан бийий бошлаган. 

Оддий сўз ўрнини кўчма маъноли сўз, сифатлаш, муболаға ва ўхшатишнинг илк намуналари 

эгаллай борган. Шундай қилиб, дунёни бадиий ва эстетик дид билан фаҳмлай олиш, бадиий 

сўз тажрибаларининг тараққиёти фольклорнинг дастлабки жанрларини юзага келтирди. Энг 

аввал кичик-кичик нақл ва мифлар, меҳнатни енгиллаштирувчи, руҳан тетик қилувчи, хаёл 

оғушига олиб кирувчи эртак ва афсоналар яратилди, меҳнат жараёнини ифодоловчи 

қўшиқларнинг намуналари пайдо бўлди.  

      Демак, энг қадимги фольклор намуналари ёзув юзага келмасдан анча олдин пайдо 

бўўлган ва ёзма адабиётнинг ташкил топишига муҳим ҳисса қўшган. Қадимий фольклор 

намуналари асл ҳолида, тўла равишда бизгача етиб келмаган. У оғиздан-оғизга, авлоддан-

авлодга ўтиб ижодий ишланган. Ҳар бир материал турли хил ижтимоий қатламлар таъсирида 

ўзгариб, шакл ва мазмунида янги-янги маълумотлар юзага келган. Ниҳоят, бизнинг 

қўлимизга етиб келган, яъни совет даврида ёзиб олшинган ғоявий-эстетик жиҳатдан 

янгиланган анъанавий ифодасини топган. Улар қадимий мотивлар, турли қадимги фольклор 

намуналари баъзи тарихий ёдгорликлар, илмий асар  ва ёдномалардагина сақланиб қолган. 

Энг қадимги фольклор асарлари мифлар, жангнома типидаги афсоналар, қаҳрамонлик ва 

паҳлавонлик эпослари, қўшиқ ва мақоллардан ташкил топган.  

     Халқ оғзида вужудга келиб, авлоддан-авлодга кўчиб юрган мифологик образлар 

қаҳрамонлик типидаги эртак ва достон қаҳрамонларининг шаклланишида асосий замин 

вазифасини ўтади. Бундай қаҳрамонлар мифологик образ сингари табиат ёвузликларига эмас, 

балки ижтимоий тузум ярамасликлари, зулм ва зўрликка нисбатан қарши чиқади. Унинг 

мазмуни ижтимоий ғоялар таъсирида чуқурлашди ва ўткирлашди. Хуллас, дастлабки вақтда  

табиатнинг сирли кучларини ифодалаб, кейинчалик ижтимоий хусусият касб этган ва 

тарихий кучларнинг намояндасига айланган фантастик образлар ривожланиб, 

ватанпарварлик ва қаҳрамонликни мадҳ этувчи образлар даражасига етди. Ана шундай 

образлар Тўмарис, Широқ, Зарина, Рустам ва Сиёвуш каби эпик қаҳрамонлар мисолида 

шаклланди. Жангнома типидаги эпик асарлар, асосан тарихий воқеа ва ҳодисалар билан 

боғлиқ ҳолда юзага келган. “Тўмарис”, “Широқ” сингари афсоналар жангнома типидаги 

қадимги эпос намуналаридир.  

